[bookmark: _GoBack]ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի N 318-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՆԵՐԻ   ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	N
	ԱՌԱՋԱՐԿՈՒԹՅԱՆ ՀԵՂԻՆԱԿԸ
	ԱՌԱՋԱՐԿՈՒԹՅԱՆ ԲՈՎԱՆԴԱԿՈՒԹՅՈՒՆԸ
	ԿԱՏԱՐՎԱԾ ՓՈՓՈԽՈՒԹՅՈՒՆՆԵՐԸ

	1.
	Աշխատանքի և սոցիալական հարցերի նախարար
(02.06.2020թ. ԶԲ//42409-2020)
	առաջարկություն և դիտողություն չունի
	

	2.
	Ֆինանսների նախարար 
(02.06.2020թ. 01/11-1/9915-2020)
	առաջարկություն և դիտողություն չունի
	

	3.
	Տարածքային կառավարման և ենթակառուցվածքների նախարար
(02.06.2020թ. ՍՊ/21.1/18216-2020)
	Առողջապահության նախարարի  2015 թվականի սեպտեմբերի 17-ի թիվ  49-Ն հրամանի հավելված 2-ում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայություններ իրականացնելու (բարդ ընթացակարգ) համար նախատեսված հայտի ձևանմուշը պարունակում է հիմնադիրների կողմից համաձայնության պայման:
Սակայն նախագծով ներկայացված հավելված 11-ի Ձև 2-ը նման պայման չի նախատեսում:  Առաջարկում ենք վերանայել վերոհիշյալ համաձայնության ինստիտուտը և նախատեսել այն նախագծով կամ նշված կարգավորումը հանել նախարարի վերոնշյալ հրամանից:

	Ընդունվել է մասնակի՝ Առողջապահության նախարարի  2015 թվականի սեպտեմբերի 17-ի թիվ  49-Ն հրամանը չեղարկվում է որոշումը ընդունելուց հետո:

	4.
	Արդարադատության նախարար
(03.06.2020թ. 01/27.1/14466-2020)
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

1. «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ նախաբանում հղում է տրված միայն «Նորմատիվ իրավական ակտերի մասին» ՀՀ օրենքի 34-րդ հոդվածին, ինչը մեր կարծիքով, բավարար չէ նախագծով առաջարկվող լրացումների անհրաժեշտությունը հիմնավորելու համար: 
[bookmark: P846]Նախագծի հիմնավորման համաձայն՝ նախագծի ընդունումը բխում է Բնակչության բժշկական օգնության և սպասարկման մասին Հայաստանի Հանրապետության օրենքի 44-րդ հոդվածի 2-րդ մասի դրույթներից: Ուստի, նախագծի նախաբանում անհրաժեշտ է նշել նաև իրավական հիմքը՝ հստակ սահմանելով այն իրավական ակտի հոդվածը, մասը կամ կետը, որով նախատեսվում է ընդունել ներկայացված իրավական ակտը, մասնավորապես՝ խոսքը վերաբերում է Բնակչության բժշկական օգնության և սպասարկման մասին Հայաստանի Հանրապետության օրենքի 44-րդ հոդվածի 2-րդ մասին: Հիշյալ դիտողությունը բխում է ՀՀ Սահմանադրության 6-րդ հոդվածի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Նույն կարգավորումն է նախատեսված նաև «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասով, որը սահմանում է.«Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»: Հետևաբար, նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը:
Բացի այդ, Հայաստանի Հանրապետության կառավարության 2004 թվականի մարտի 4-ի N 318-Ն որոշման նախաբանի համաձայն՝ Որոշումն ընդունվել է Հայաստանի Հանրապետության առողջապահության ոլորտի կազմակերպություններում պետության կողմից երաշխավորված ամենամյա առողջապահական պետական նպատակային ծրագրերի շրջանակներում անվճար և արտոնյալ պայմաններով բժշկական օգնությունն ու սպասարկումն արդյունավետ կազմակերպելու և կանոնակարգելու նպատակով: Այսինքն, ՀՀ կառավարության 2004 թվականի մարտի 4-ի N 318-Ն որոշման մեջ բացակայում է այն օրենքի (նորմի) նշումը, որի հիման վրա, որի իրականացումն ապահովելու նպատակով և որով ՀՀ կառավարությունը լիազորվել է ընդունելու հիշյալ որոշումը: Այդ առումով անհրաժեշտ է նկատի ունենալ, որ Հայաստանի Հանրապետության կառավարության 2004 թվականի մարտի 4-ի N 318-Ն որոշումն ընդունվել է ՝ համաձայն 2005 նոյեմբերի 27-ին ընդունված Հայաստանի Հանրապետության  Սահմանադրության և «Իրավական ակտերի մասին» ՀՀ օրենքի պահանջների: Այսինքն, 2005 նոյեմբերի 27-ին ընդունված Հայաստանի Հանրապետության Սահմանադրությամբ՝ հստակ լիազորող նորմ ամրագրելու պահանջ նախատեսված չի եղել, մինչդեռ, 2015 թվականի դեկտեմբերի 6-ին ընդունված Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հետևապես, ՀՀ կառավարության 2004 թվականի մարտի 4-ի N 318-Ն որոշման անհրաժեշտությունը հիմնավորելու համար՝ հիշյալ որոշման նախաբանն անհրաժեշտ է վերանայել և նշել այն իրավական հիմքը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվել է ընդունելու հիշյալ որոշումը, մասնավորապես՝ խոսքը վերաբերում է Բնակչության բժշկական օգնության և սպասարկման մասին Հայաստանի Հանրապետության օրենքի 44-րդ հոդվածի 2-րդ մասին: 
Միաժամանակ, վերոնշյալ առաջարկության համատեքստում անհրաժեշտ է նաև ՀՀ կառավարության 2004 թվականի մարտի 4-ի N 318-Ն որոշման վերնագիրը և բովանդակությունը վերանայել՝ համապատասխանեցնելով Բնակչության բժշկական օգնության և սպասարկման մասին Հայաստանի Հանրապետության օրենքի 44-րդ հոդվածի 2-րդ մասի պահանջներին՝ նկատի ունենալով, որ 2020 թվականի մայիսի 6-ին ընդունված ՀՕ-268-Ն օրենքով «Բնակչության բժշկական օգնության և սպասարկման մասին» ՀՀ օրենքն ամբողջությամբ նոր խմբագրությամբ է շարադրվել: Հիշյալ դիտողությունը բխում է ՀՀ Սահմանադրության 5-րդ հոդվածի, ինչպես նաև «Նորմատիվ իրավական ակտերի մասին» ՀՀ օրենքի պահանջներից:
2. Նախագծի 1-ին կետի 1-ին ենթակետով նախատեսվում է Որոշման 3-րդ կետը լրացնել նոր 11-րդ ենթակետով, որի համաձայն՝ նախատեսվում է բժշկական օգնության և սպասարկման պետական պատվերի տեղադրման կարգը սահմանել ՀՀ կառավարության որոշմամբ:
 Ըստ նախագծի հիմնավորման՝ նախագծի ընդունումը բխում է Բնակչության բժշկական օգնության և սպասարկման մասին Հայաստանի Հանրապետության օրենքի 44-րդ հոդվածի 2-րդ մասի դրույթներից, որոնց համաձայն՝ նախատեսվում է բժշկական օգնության և սպասարկման պետական պատվերի տեղադրման կարգի հետ կապված ընթացակարգը ամրագրել ՀՀ կառավարության որոշմամբ, որն այժմ կանոնակարգվում է ՀՀ առողջապահության նախարարի 2015 թվականի սեպտեմբերի 17-ի թիվ 49-Ն հրամանով: 
Այդ առումով անհրաժեշտ է նկատի ունենալ, որ պետք է համապատասխան փոփոխություններ կատարել նաև ՀՀ կառավարության 2004 թվականի մարտի 4-ի N 318-Ն որոշմաբ հաստատված 2-րդ հավելվածի 10-րդ կետում, որը սահմանում է. «Բժշկական օգնության և սպասարկման պետական պատվերի տեղադրման կարգը սահմանում է նախարարը:»: Իսկ Նախագծի հետ ներկայացված «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի ԹԻՎ 318-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ» տեղեկանքում պետք է նշել, որ «Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման մեջ լրացումներ կատարելու մասին» Կառավարության որոշման ընդունման կապակցությամբ անհրաժեշտություն կառաջանա ուժը կորցրած ճանաչել ՀՀ առողջապահության նախարարի 2015 թվականի սեպտեմբերի 17-ի թիվ 49-Ն հրամանը:
3. Նախագծով հաստատվող հավելվածի /այսուհետ՝ Հավելված/ վերևի աջ անկյունում «2019 թիվն անհրաժեշտ է փոխարինել «2020 թվով:
4. Հավելվածի 5-րդ կետում առաջարկում ենք «նախարարի հրամանով բառերը փոխարինել «նախարարի անհատական հրամանով բառերով՝ նկատի ունենալով ՀՀ Սահմանադրության 6-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այդ առումով Հավելվածի վերոնշյալ կետում խոսքը կարող է գնալ նախարարի կողմից միայն անհատական հրաման ընդունելու մասին: 
Նույն դիտողությունը վերաբերում է Հավելվածի ամբողջ տեքստին:
Միաժամանակ անհրաժեշտ է նկատի ունենալ, որ Նախագծի հետ ներկայացված «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի ԹԻՎ 318-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ» տեղեկանքում նշվում է, որ «Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման մեջ լրացումներ կատարելու մասին» Կառավարության որոշման ընդունման կապակցությամբ անհրաժեշտություն կառաջանա ընդունելու առողջապահության նախարարի հրամաններ: Այդ առումով պարզ չէ, թե ներկայացված ՀՀ կառավարության որոշման նախագծից բխող ինչ ՀՀ առողջապահության նախարարի հրամաններ ընդունելու մասին է խոսքը, քանի որ ՀՀ Սահմանադրության 6-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
5. Հավելվածի 6-րդ կետի 1-ին ենթակետում պետական պատվերի հայտին վերաբերող դրույթներն անհրաժեշտ է նախատեսել առանձին ենթակետի տեսքով:
Նույն կետի 2-րդ ենթակետում պարզ չէ, թե ինչ սահմանված կարգի մասին է խոսքը, ում կողմից և ինչ իրավական ակտով է կարգը սահմանվում: 
Բացի այդ, անհրաժեշտ է նկատի ունենալ, որ ՀՀ վարչապետի 2018 թվականի հունիսի 11-ի թիվ 728-Լ որոշմամբ հաստատված ՀՀ առողջապահության նախարարության կանոնադրությամբ ՀՀ առողջապահության նախարության կողմից ուսումնասիրություններ և մշտադիտարկումներ իրականացնելու գործառույթներ չեն նախատեսվում:
Նույն դիտողությունը վերաբերում է նաև Հավելվածի 15-րդ կետին, ինչպես նաև Հավելվածի ամբողջ տեքստին:
6. Հավելվածի 7-րդ և 9-րդ կետերում անհրաժեշտ է նշել, թե նշված հայտներն ում են ներկայացվում:
7. Հավելվածի 12-րդ կետում անհրաժեշտ է հստակեցնել «անհրաժեշտության դեպքում ձևակերպումը, մասնավորապես՝ անհրաժեշտ է հստակ նշել այն դեպքերը, երբ նշված ժամկետը կարող է երկարացվել 10 օրով:
8. Հավելվածի 13-րդ կետում «նշվում է բառերն անհրաժեշտ է փոխարինել «նշվում են բառերով:
9. Հավելվածի 15-րդ կետում պարզ չէ, թե որ դեպքերում առողջապահության նախարարության համապատասխան ստորաբաժանումներն իրենց լիազորությունների շրջանակներում կարող են Հայտատուի մոտ իրականացնել ուսումնասիրություն, իսկ որ դեպքերում՝ ոչ:
Բացի այդ, նույն կետում չի նշվում, թե ուսումնասիրության արդյունքներն ինչ կարգով և ժամկետներում են ներկայացվում Հանձնաժողովին:
10. Հավելվածի 18-րդ կետում անհրաժեշտ է նշել, թե որ օրվանից է հաշվվում հրամանները կայացնելու 45 օրը:
11. Հավելվածի 19-րդ կետում անհրաժեշտ է նշել Հայտատուի կողմից ներկայացված հայտի քննարկման արդյունքներով ընդունված հրամանի մասին Հայտատուին իրազեկելու ժամկետները:
12. Հավելվածի 22-րդ կետում անհրաժեշտ է հստակեցնել, թե ինչ ՀՀ օրենսդրությամբ սահմանված կարգի մասին է խոսքը, քանի որ «Նորմատիվ իրավական ակտերի մասին» Հայաստանի Հանրապետության օրենքի 2-րդ հոդվածի 1-ին մասի 7-րդ կետի դրույթների համաձայն՝ օրենսդրությունը  օրենսդրական և ենթաօրենսդրական նորմատիվ իրավական ակտերի ամբողջություն է: Հետևապես, անհրաժեշտ է հստակ նշել, թե որ իրավական ակտով սահմանված կարգի մասին է խոսքը: 
Նույն դիտողությունը վերաբերում է նաև Հավելվածի 24-րդ կետի 2-րդ ենթակետին, 25-րդ կետին:
13. Հավելվածի 23-րդ կետում հստակեցման կարիք ունի, թե ինչ նախարարի կողմից հաստատված հրամանների պահանջների մասին է խոսքը: 
14. Հավելվածի 24-րդ կետում պարզ չէ, թե Հանձնաժողովի կողմից կայացրած եզրակացությունն ինչ եղանակով և ընթացակարգով է վերանայվելու:
15. Ձև 1-ում անհրաժեշտ է ապահովել 2-րդ և 3-րդ կետերի ենթակետերի հաջորդական համարակալումը՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջների:
Նույն դիտողությունը վերաբերում է նաև Ձև 2-ին:
16. Ձև 3-ի վերնագիրն ու Հավելվածի 10-րդ կետի դրույթներն անհրաժեշտ է խմբագրել ու համապատասխանեցնել միմյանց:

	




1. Ընդունվել է՝  նախագծում կատարվել է համապատասխան փոփոխություն
























































































































































2. Ընդունվել է՝  նախագծում կատարվել է համապատասխան փոփոխություն

























































3. Ընդունվել է՝  նախագծում կատարվել է համապատասխան փոփոխություն
4. Ընդունվել է՝  նախագծում և տեղեկանքում կատարվել է համապատասխան փոփոխություն





























































5. Ընդունվել է՝  նախագծում կատարվել է համապատասխան փոփոխություն





















6. Ընդունվել է՝  նախագծում կատարվել է համապատասխան փոփոխություն

7. Ընդունվել է՝  նախագծում կատարվել է համապատասխան փոփոխություն՝ կետը հանվել է:



8. Ընդունվել է՝  նախագծում կատարվել է համապատասխան փոփոխություն
9. Ընդունվել է՝  նախագծում կատարվել է համապատասխան փոփոխություն












10. Ընդունվել է՝  նախագծում կատարվել է համապատասխան փոփոխություն

11. Ընդունվել է՝  նախագծում կատարվել է համապատասխան փոփոխություն


12. Ընդունվել է՝  նախագծում կատարվել է համապատասխան փոփոխություն


















13. Չի ընդունվել, քանի որ Հավելվածի 4-րդ կետով սահմանված է առողջապահության նախարար (այսուհետ նախարար) դրույթը
14. Ընդունվել է՝  նախագծում կատարվել է համապատասխան փոփոխություն

15. Ընդունվել է՝  նախագծում կատարվել է համապատասխան փոփոխություն





16. Ընդունվել է՝  նախագծում կատարվել է համապատասխան փոփոխություն



